
1. 
Опис на состојбите во областа и дефинирање на проблемот
1.1
Опис на состојбите 
Нус производите од животинско потекло, како производи кои потекнуваат од прехрамбената индустрија и не се наменети за исхрана на луѓето, се регулирани со постоечкиот Закон за нус производи од животинско потекло („Службен весник на Република Македонија” бр. 113/07, 144/14, 149/15 и 53/16) со што се усогласи националното законодавство од оваа област со тогашното ЕУ законодавство преку транспонирање на Регулативата Бр.  1774 / 2002 на Европскиот Парламент и Совет од 3 октомври 2002 година за утврдување на здравствените правила во врска со нус – производите од животинско потекло кои не се наменети за исхрана на луѓето. 

Европскиот Парламент и Советот на Европаската Унија во 2009 година  ја донесоа Регулативата (ЕЗ) Бр. 1069/2009 на Европскиот Парламент и Советот од 21 октомври 2009 година за утврдување на здравствени правила за нус - производи од животинско потекло и производите добиени од нив кои не се наменети за исхрана на луѓето и за укинување на Регулативата (ЕЗ) бр. 1774/2002 (регулатива за нус производи од животинско потекло), а во 2011 година Европската Комисија ја донесе Регулативата (ЕУ) Бр. 142 / 2011 на Комисијата од 25 февруари 2011 година за спроведување на Регулативата (ЕЗ) Бр. 1069/2009 на Европскиот Парламент и на Советот за утврдување на здравствените правила во однос на нус производи од животинско потекло и добиените производи од нив кои не се наменети за исхрана на луѓето и за спроведување на Директива 97/78/EЗ на Советот  во однос на одредени примероци и предмети кои се иземени од гранични ветеринарни проверки според истата директива.

Во врска со погоре кажанато Законот за нус производи од животинско потекл, кој е усогласен со укинатата Регулатива 1774/2002, веќе не ги рефлектира новите принципи и правила воспоставени со Регулативите 1069/2009 и 142/2011 и потребное е да се донесе нов Закон за нус – производи од животинско потекло кој ќе биде целосно усогласен со Регулативата 1069/2009 и ќе даде основа за транспонирање на Регулативата 142/2011 преку донесување на релевантни подзаконски акти кои ќе произлезат од предлог законот. 
Исто така, а со цел воспоставување на систем за собирање, преработка и нештетно искористување на отпадоците од прехрамбената индустрија (нус производи од животинско потекло), преку предлог Законот за нус производи од животинско потекло се создава правна рамка за формирање на државно јавно претпријатие за управување со национален систем за ракување на нус производите од животинско потекло на целата територија на Република Северна Македонија.
1.2
Причини за проблемите кои се предмет на разгледување
Носењето на нов Закон за нус производи од животинско потекло е со цел за хармонизирањето на националното законодавство со Регулативите 1069/2009, 142/2011 и  999/2001.
Во предлог законот се проширија можностите за примена на нови технологии во употребата на нус производите од животинско потекло во голем број на производствени сектори, особено за производство на енергија и го артикулираат јасниот интерес на сите граѓани дека, доколку ризиците по здравјето се минимизирани, голем избор на нус производи од животинско потекло можат безбедно да се користат за различни примени на соодветен начин. Во тој правец во предлог законот се пропишани дополнителни здравствени правила со цел подобро прецизирање на условите за управување и користење на нус – производите од животинско потекло.

Се воведува нов пристап во вршење на официјалните контроли врз операторите на нус производи од животинско потекло, преку  определување на почетната точка во контролата на нус производите од животинско потекло од која треба да се применуваат прописите од законот и крајната точка во контролата од која не се применуваат прописите од законот заради правна сигурност и соодветна контрола на можните ризици.
Со предлог Законот за нус производи од животинско потекло се рационализира и поедноставува севкупната законска рамка од областа на нус производите од животинско потекло и истовремено неговите одредби се хармонизираат и надополнуваат со одредбите од областа на безбедност на храната, ветеринарното јавно здравство и инспекцискиот надзор и се воведува правна рамка за воспоставување на национален систем за ракување на нус производите од животинско потекло на целата територија на Република Северна Македонија управуван од државно јавно претпријатие.
2. 
Цели на предлог регулативата
Со предлог Законот за нус производи од животинско потекло се врши хармонизација на националното со европското законодавство, се усогласува со прописите од областа на прекршоците, официјалните контроли, безбедност на храната и областа која го регулира јавниот интерес и основање на јавни претпријатија.
3.
Можни решенија (опции)

3.1
Опис на решението „не прави ништо“  
Доколку се одбере опцијата „не прави ништо“, нема да се постигне соодветен степен на хармонизирање и транспонирање на Европското законодавство во националното законодавство што е во спротивност со обврските кои произлегуваат од Спогодбата за стабилизација и асоцијација склучена меѓу Европската заедница и нејзините земји членки од една страна и Република Северна Македонија од друга страна и нема да се усогласи со другите посебни закони.
3.2
Опис на можните решенија (опции) за решавање на проблемот 
Со предлог Законот за нус производи од животинско потекло се врши понатамошно подобрување и унапредување на регулацијата на нус производите од животинско потекло, повисок степен на заштита на здравјето на луѓето и животните и се обезбедува подобра заштита на интересите на потрошувачите како и соодветна имплементација на законските обврски на сите учесници во активностите регулирани со овој закон. 
Исто така се овозможува законска рамка за основање на државно јавно претпријатие како управител на националниот систем за управување со нус производи од животинско потекло.
4. Проценка на влијанијата на регулативата
Можни позитивни и негативни влијанија од секоја од опциите:

4.1
Економски влијанија  
Со предлог Законот за нус производи од животинско потекло, преку можноста за основање на државно јавно претпријатие и изградба и воспоставување на национален систем за ракување со нус производи од животинско потекло, имплицира зголемување на трошоците на корисниците на системот (кланиците, месната индустрија, фармите и други прехрамбени објекти кои користат суровини од животинско потекло) според принципот загадувачот плаќа. 
4.2
Фискални влијанија 
Со предлог Законот за нус производи од животинско потекло се предвидуваат нови фискални импликации на товар на Буџетот на Република Северна Македонија, потребни се дополнителни финансиски средства за негово спроведување во делот на основање на државно јавно претпријатие и евентуална финасиска државна помош на одредени корисници на системот. 
4.3
Социјални влијанија
Со предлог Законот за нус производи од животинско потекло ќе се овозможи непречен развој на постојната прехрамбена индустрија со правилно и нештетно третирање на генерираниот отпад од животинско потекло со можност за развој и унапредување на нова гранка во прехрамбената индустрија во насока на искористување на отпадот од животинско потекло како суровина и добивање на нови производи со додадена вредност.
4.4
Влијанија врз животната средина 
Со целосната имплементација на предлог Законот за нус производи од животинско потекло ќе се подобрат условите за заштита на животната средина, преку рециклирање на отпадот од животинско потекло и негово нештетно искористување
4.5
Административни влијанија и трошоци – 

   а) трошоци за спроведување 
Не се потребни дополнителни трошоци за спроведување на законот. 
б) трошоци за почитување на регулативата 
Не се потребни дополнителни трошоци за почитување на регулативата
5.
Консултации

5.1
Засегнати страни и начин на вклучување 
Побарано е мислење по нацрт текстот на предлог Законот за нус производи од животинско потекло од Секретаријатот за законодавство, Министерство за информатичко општество и администрација, Министерството за локална самоуправа, Министерството за животна средина и просторно планирање и Агенцијата за финансиска подршка во земјоделството и руралниот развој.

5.2
Преглед на добиените и вградените мислења
/
5.3
Мислењата кои не биле земени предвид и зошто
/
6. 
Заклучоци и препорачано решение

6.1
Споредбен преглед на позитивните и негативните влијанија на можните
             решенија (опции) 
Со предлог Законот за нус производи од животинско потекло се врши хармонизација на националното и европското законодавство од оваа област и се усогласува со новите одредби од областа на прекршоците, официјалните контроли, безбедност на храната и областа која го регулира јавниот интерес и основање на јавни претпријатија.
6.2
Ризици во спроведувањето и примената на секое од можните решенија (опции)

Доколку не се донесе Законот за нус производи од животинско потекло нема да се усогласи националнато со европското законодавство од оваа област, нема да се усогласи со другите посебни закони од областа на прекршоците, официјалните контроли и безбедност на храната и нема да има правна рамка за можноста да се формира државно јавно претпријатие за управување на националниот систем за ракување со нус производи од животинско потекло.
6.3
Препорачано решение со образложение 
Се препорачува донесување на Законот за нус производи од животинско потекло.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области 
Со донесувањето на Законот за нус производи од животинско потекло потребно е донесување на подзаконски акт кои ќе произлезат од него.

7.2
Потребни подзаконски акти и рок за нивно донесување
Се очекува во рок од 1 година по донесувањето на законот да се усвојат правилниците кои ќе произлезат од него.
7.3
Органи на државната управа, државни органи и други органи надлежни за спроведување 
Надлежен орган за спроведување на Законот за нус производи од животинско потекло е Агенцијата за храна и ветеринарство

7.4
Активности за обезбедување на ефикасно спроведување на предлогот на закон 
За спроведување на законот ќе се спроведе кампања за подигнување на јавната свест како и обуки и советувања со заинтересирани страни како и други соодветни активности заради обезбедување на ефикасно имплементирање на законот.

8.
Следење и евалуација

8.1 
Начин на следење на спроведувањето 
Надлежен орган за спроведување на управните и стручните работи од Законот за нус производи од животинско потекло е Агенцијата за храна и ветеринарство.

Спроведувањето на законот и ефектите од истиот ќе се врши континуирано од страна на релевантните сектори и одделенија во Агенцијата за храна и ветеринарство како и преку комуникација со јавноста преку остварување на средби, контакти и интервјуа и со сите останати засегнатите страни и институции.
8.2
Евалуација на ефектите од предлогот на закон и рокови 
Евалуација на ефектите ќе се врши една до две години по денот на влегување во сила на законот во рамките на надлежните сектори од Агенцијата за храна и ветеринарство. Евалуацијата на ефектите ќе се врши преку собирање и анализа на податоци за:

· Бројот на регистрирани или одобрени објекти за ракување и манипулација со нус производите од животинско потекло. 
· Воведување на нови технологии за преработка и искористување на нус производите од животинско потекло.
· Број на изречени корективни мерки,

· Искористеност на државните/фондовите од Европската Унија за развој на оваа област.
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:_____________                                                                                            ..................................................






                                      Реџаил Исмаили, државен секретар
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
                                                                                                                                       Љупчо Николовски , Министер 

